
Unha breve análise do conflicto no sector marisqueiro de Galicia, da propiedade e usufructo da zona intermareal e da implicación das cooperativas do mar como actores. Discusión do esgotamento do sistema actual de explota- ción e as posibles alternativas. Apéndice: Documento divulgativo da constitución do Consorcio das Cooperativas de Mariscadores de Galicia. 

1. Introducción 

A Sociedade Cooperativa do Mar Larache leva máis de catro anos pelexando por 
un terreo na actualidade improductivo e que ademais non pertence a ningunha das 
confrarías limítrofes. 

As súas xustas reclamacións diríxense en dous frontes, por unha banda a Admi- 
nistración, que de momento non resposta, pola outra as confrarías que impiden e li- 
mitan O acceso ó recurso cando na realidade non o explotan. 

A situación non é diferente á que veñen vivindo outras cooperativas e agrupa- 
cións de mariscadores ó longo do País, e amosa unha vez máis a escasa capacidade 
de acción da administración fronte un sector conflictivo -ninguén o dubida- pero 
que reclama con urxencia entidades capaces de levar a cabo unha explotación racio- 
nal e continuada do recurso. 

2.0 conflicto 

“Os feitos conflictivos no sector marisqueiro parten principalmente da distribu- 
ción e uso da propiedade do principal factor da producción (bancos marisqueiros)”! 
e así continúa a ser. A primeira causa do conflicto ten que ver co uso e disfrute dos 
devanditos bancos, que para o caso concreto que nos ocupa -o marisqueo a pé- cir- 
cunscríbense á zona marítimo-terrestre. 

1 GONZÁLEZ VIDAL, El conflicto en el sector marisquero de Galicia, ed. Akal, 1.980.

Un primeiro estudio dos actores que interveñen, avanza a complexidade do con- 

flicto e a diversidade de estratexias e obxectivos de cada un. Así industrias conser- 

veiras, confrarías, organizacións de productores, furtivos, poboacións costeiras, con- 

cellos, xuntas de obras do porto, comercializadores, turistas, cooperativas, empresas 

que verquen ou utilizan o mar, son algúns dos axentes que interactúan reclamando 

para si esta propiedade pública regulada na actualidade polo Goberno autónomo. 

Chama tamén a atención o descoñecemento e desinterese, por parte do gran pú- 

blico, diante dun problema para o que deberan estar sensibilizados, sendo o marisco 

alimento de gran relevancia gastronómica, non só para o galego que o aprecia e va- 

lora, senón tamén e especialmente para os foraneos que o teñen en grande estima e 

que identifican coa calidade dos nosos productos. 

A división que do conflicto establece GONZÁLEZ VIDAL? en interno e externo, 

parécenos acertada, e nos limitaremos neste artigo á revisión do primeiro por parecer- 

nos de especial interese. O conflicto interno, que VIDAL identifica co que enfronta a 

membros dunha mesma confraría, ou ben das confrarías, con organizacións e agrupa- 

cións de mariscadores que pretenden explota-los bancos marisqueiros, cobra especial 

imortancia e actualidade. Así podemos ler: “Loxicamente, a maioría das Confrarías 

solicitan as zonas económicamente rentables do seu distrito, e de novo son os pesca- 

dores, a través da confraría, os que impoñen ou desexan impor a súa forma de actua- 

ción, na que os caciques locais e comarcais teñen parte na política de enfrontamento”. 

“Neste contexto, os agricultores síntense indefensos diante do grupo ou individuo que 

domina a Confraría e busca outro sistema asociativo que se axeite máis as súas necesi- 

dades. Xurden por elo e como defensa das comunidades (Abanqueiro, Cariño, Leiro, 

Camariñas, etc.) as cooperativas de mariscadores, formadas na súa totalidade por agrl- 

cultores, que van pouco a pouco enfrontándose como grupo coas confrarías” 

Atopámonos así cun problema que enfronta a pescadores con acuicultores por dous 

modelos de explotación diferente do recurso. O modelo depredador-recolector por 

unha banda, co modelo de cultivo semi-extensivo que os acuicultores recuperan da súa 

experiencia como cultivadores. Dúas estratexias enfrontadas nun mesmo obxectivo que 

é a recolección da maior cantidade de producto e venda ós mellores prezos.* 

Afirma VIDAL e nisto coincide con outros autorest en que os estudios realizados de- 

mostran que non é viable o incremento da producción polos sistemas de explotación libre 

e que é necesaria unha técnica de cultivo semi-extensivo encamiñada cara á acuicultura. 

3. Explotación racional 

É neste contexto onde aparecen as cooperativas de mariscadores como xestiona- 

doras do recurso -máis ben como pretendientes á xestión do recurso-. Neste senso 

2 Obra citada. 

3 Nun posterior artigo, a través dun método de prospectiva, trataranse de analiza-las diferentes estratexias em- 

pregadas polos actores para acada-los seus obxectivos. Estratexias en ocasións erróneas e contraproducentes. 

4 Ver FERNÁNDEZ CORTÉS nesta mesma revista.

escribía VIDAL “De feito, en Galicia non hai ningunha cooperativa propietaria dal- gunha concesión, a pesar das numerosas solicitudes feitas por estas organizacións (Leiro, Abanqueiro, Camariñas O Pasaxe, Cariño, etc). Nisto as confrarías funcio- nan coma “el perro del hortelano”. Non esquenzamos que estas confrarías están for- madas pola maioría dos mariscadores inscritos como socios en cada unha das con- frarías onde solicitan os parques de cultivo.” 

Hoxendía teríamos que rectificar a VIDAL porque si existe unha cooperativa de mariscadores en pleno rendemento despois de esperar quince anos pola súa autori- zación -nin tan siquera concesión- que é a Sociedade Cooperativa Ría de Arousa. A ela únense nas súas reclamacións a Cooperativa Del Mar Larache -que leva catro anos esperando- e a Cooperativa Riberoutes. Xuntas acaban de acomete-la constitu- ción dun consorcio empresarial sen precedentes no País que aúna xente de tres rías diferentes diante dun problema común. Un consorcio empresarial que, tal e como reflexa no seu documento base pretende conquerir tres grandes obxectivos: 1% A in- tegración plena de tódolos mariscadores, 22 A mellora da riqueza e 3% Asegura-la producción continuada durante todo o ano. 

Integración plena porque o cooperativismo dótase duns principios perfectamente aplicables a ordenación do recurso -libre adhesión-, que impide excluir nin marxinar a ninguén que estea disposto a asumir unha -xestión participada- e continuada e que 
acepte os requerimentos e aporte as súas iniciativas para unha organización demo- 
crática e eficiente. 

A mellora da riqueza, tal e como demostran as cifras de producción da Sociedade 
Cooperativa Ría de Arousa, que en dous anos e partindo dun terreno rochoso e impro- 
ductivo de 32.895 m2 conseguiu acada-las 1.279 pts/m2 de facturación, cando confrarí- 
as que dispoñen de millóns de metros cadrados rondan as 25 pts/m2. Mellora da rique- 
Za no aspecto comercial, regulando a oferta de producto, evitando inundar o mercado 
nas datas de apertura da campaña, exportando, baseandose nos principios de calidade e 
competitividade. Finalmente producción continuada durante todo o ano, acadando o 
máximo rendemento productivo nas concesións, sementando, analizando a calidade das 
augas, asumindo a investigación de novos productos, plantas de hatcheri, etc. 

4. O papel da administración 

A regulación, os estudios socio-económicos pertinentes5, a actuación decidida e 
urxente concretándose en medidas prácticas cremos que están ainda por asumir. Sé- 
guese a dar prioridade ó sistema de Confrarías, cando teñen demostrado -cando me- 
nos neste aspecto ser nefastas- e as recentes Leis de Pesca e de conservación dos re- 
Cursos pesqueiros e marisqueiros non deixan de ser declaracións de boas intencións. 

A administración está chamada a desempeñar un papel fundamental nun sector 
que podería ter multiplicado a riqueza endóxena por cuarenta ou cincuenta. Dispón 

5 Uxío Labarta nun artigo na Voz de Galicia criticaba a falla de estudios rigurosos socio-económicos.

dos datos, das competencias e cremos tamén que da vontade. Só nos resta esperar 

que, como moitos dos actores, non se equivoque de estratexia. 

SUMMARY A brief analysis of the conflict in the shell-fishing sector in Galicia, of the ownership and usuf
ruct 

of the inter-tidal zone and the implications of the marine cooperatives as agents. A discussion of 

the out-dated nature of present exploitation and suggestion of possible alternatives.Apéndice:
 Do- 

cumento divulgativo da constitución do Consorcio de Cooperativas de Mariscadores de Gali
cia. 

APPENDIX A document for the diffusion of the constitution of the Consortium of Cooperatives of the Ga
lician 

Shell-fishermen. 

APÉNDICE 

AS COOPERATIVAS DO MAREA ORDENACIÓN BIOECONÓMICA 

DO MARISQUEO NA FRANXA INTERMAREAL EN 13 PREGUNTAS 

Consorcio de Cooperativas de Mariscadores de Galicia 

IBOR QUÉ AS COOPERATIVAS DO MARISQUEO? 

O cooperativismo ten uns principios moi válidos para o marisqueo na franxa in- 

termareal: 

Libre adhesión, aberta e voluntaria dos mariscadores 

Que impide excluír nin marxinar a ninguén do proceso de ordenación. 

Xestión democrática: cada socio un voto 

A organización e as decisións que se adopten son participadas por todos, colecti- 

vas, ó ritmo asumible e desexado polos mariscadores. 

Conversión dos mariscadores en acuicultores 

Pois os recursos hai que xestionalos e reproducilos racionalmente, controlando a 

reproducción e cultivo. 

2. ¿POR QUE NON SERVE O ACTUAL MODELO DE EXPLOTACIÓN? 

— Non xestiona o recurso, só o explota e en moitos casos nin eso. 

— Non son organizacións con criterios económicos, senón gremialistas. 

— Non representan os intereses dos mariscadores. 

— Condénaos ó reparto de pobreza. 

3. ¿CALES SON AS AVANTAXES DA XESTIÓN COOPERATIVA? 

- Producción e comercialización conxunta dos mariscadores, buscando a máxl- 

ma rendibilidade económica. 

— A non exclusión dos mariscadores por caprichos caciquís, ou porque a entida- 

de da que dependen produce pouco e ten que eliminar mariscadores. 

— A posibilidade de multiplicar ata por 40 ou 50 a producción actual.

4. ¿QUE FAN AS CONFRARÍAS COS SEUS PRIVILEXIOS? 
— Impiden ou limitan o acceso ós recursos. 
— Dilapidan subvencións, procedentes do diñeiro público, por non traducilas nunha mellora na producción. 

— Condena ós mariscadores ó reparto da pobreza. 

5. ¿QUE PRETENDE O CONSORCIO DE COOPERATIVAS DE MARISQUEO? 
— Á integración plena de tódolos mariscadores. 
— A mellora da riqueza. 

— Asegura-la producción continuada ó longo de todo o ano. 

6. ¿CALES SON AS PRÁCTICAS DA ADMINISTRACIÓN E COMO ASUME AS SÚAS RESPONSABILIDADES? 

— Á Consellería de Pesca dalle prioridade ó modelo actual. 
— Sabe que estamos repartindo pobreza, pero pensa que así lles reporta máis votos. 

7. ¿CAL É O PROGRAMA DO CONSORCIO DE COOPERATIVAS DO MARISQUEO? 
= Acceso Ós recursos para tódalas cooperativas legalmente constituídas ou que poidan constituírse no futuro, ó abeiro da Lei de Pesca de Galicia. 
= Acada-lo máximo rendemento, no aspecto productivo, nas concesións das que 
sexan titulares. 

— Comercialización conxunta, baseada nos principios de calidade e competitividade. 
— Participación no Consello Galego de Pesca. 

8. ¿CAL É A SITUACIÓN ACTUAL DO SECTOR? 

— 20.000 mariscadores. 

- 85 millóns de metros cadrados en Autorizacións e catro veces máis en zonas 
de libre marisqueo. 

- 2.000 millóns de pesetas en vendas por ano. 
— Rendemento: 24 pesetas por metro cadrado e 100.000 pts por mariscador-ano. 

9. ¿CAL DEBE SE-LA SITUACIÓN A 40U 5 ANOS? 

- 85.000 millóns de pesetas en vendas por ano. 
— Rendemento: 1.000 pesetas por metro cadrado. 
- 4.250.000 pesetas por cada Mariscador profesional (Acuicultor) ano. 
— Posibilidade de aumenta-lo número de acuicultores en función de cada coope- 
rativa, non do capricho da Administración ou das confrarías, tendo en conta os 
propios rendementos e as zonas adxacentes, a solicitar, de libre marisqueo.

10. ¿COMO ACADAR ESTES RENDEMENTOS NO ASPECTO PRODUCTIVO? 

1 a
 

— Aplicar técnicas de cultivo extensivo en especies de alto recrutamento natural 

e pecha-lo ciclo das especies con baixo recrutamento natural. 

— Dimensiona-la estructura da cooperativa, en asociación con outras, para evita- 

la atomización e optimiza-los investimentos. 

— Dotala de equipamento suficiente e tecnoloxicamente avanzado. 

— Planeamento e control da actividade productiva por persoal cualificado. 

- Formación continuada dos socios, directivos e persoal de xestión. 

. ¡E NO ASPECTO COMERCIAL? 

— Orienta-la actividade productiva na consideración do mercado e ó longo de 

todo o ano. 

— Integración comercial, con unidades de xestión que aporten dimensión e capa- 

cidade de resposta áxil ó mercado. 

— Centros de expedición conxuntos. 

— Defini-los conceptos de calidade de orixe, calidade de producto, etc. fronte á 

competencia que supoñen as importacións. 

— Ofertando, programando, creando oficinas propias de vendas e achegándose Ó 

máximo á distribución. 

— Implantación dos adiantos técnicos de tratamento (envasado, etiquetado, etc.) 

e transformación. 

12. ¿QUE DIFERENCIA HAI ENTRE OS RENDEMENTOS DA COOPERATIVA 

E OS DAS CONFRARÍAS?. 

Rendementos en quilos e pesetas nas explotacións de marisco da franxa intermareal. 

Campaña 1990/91 Campaña 1991/92 

Confraría m2 Kgr 103 pts pts/m? Kgr 103 pts pts/m2 maris. 

Carreira-Aguiño ARIES 22 OS OA 75.366 74.577 484 310 

Riveira 4.444.452 170.887 130.197 29,3 144.458 123.164 277 333 

Palmeira 720.000 0 0 0 0 0 0 56 

Caramiñal 2.130.000 3.439 3.030 1,40 105.809 44.923 21 426 

Cabo de Cruz 5/598:000 18.122 10571 1,9 6.835 2.850 0.5 245 

Rianxo 3.770.000 14.977 6.510 17 212.748 120.578: 3 985 

Vilanova 989.800 85.650 85.109 86 132.064 117.443. 118.7 557 

Illa de Arousa 1.495.000 320.476 288.140 193 388.605 329.404 220.3 1.681 

Cambados 2.328.543 110.646 165.466 71 247.212 236.990 1028 1.052 

O Grove 14.429.662 154.019 58.189 A LONAS 78.991 55 818 

Coop. Ría de Arousa 32.895 33.668 26.706 811.8 39.440 42.085 1.279 372 

Totais 40.062.053 984.786 812.155 20,3 1.479.252 1.130.940 28,23 6.857 

13. ANALICE O CASO CONCRETO DA SÚA CONFRARÍA E COMPÁREO COS RENDEMENTOS DA COOPERATIVA RÍA DE AROUSA: 

Confraría: A A E NA E 

Total m2 de concesión 

Total vendas en pts 1990/1991 A A A 
Total vendas en pts 1991/1992 o a y A A 

Pts/m? 1990/1991 Coop Ría de Arousa: 811.8 
Bts/me 1991/1992 22 RON EN Al Coop Ría de Arousa: 1.279 

Se a confraría tirara o proveito por m2 como llo tira a Cooperativa Ría de 
Arousa, obtería: 

Vendas totais 90/91 (m2 de concesión por 811.8 pts/m?): 
Vendas totais 91/92 (m2 de concesión POLLO ma) A 

Gaños por persoa 90/91: 

Total vendas 1990/1991 

Número de mariscadores 

Gaños por persoa 91/92: 

Total vendas 1991/1992 

Número de mariscadores 

Gaños por persoa se se lle tirara o proveito da Cooperativa Ría de Arousa: 

1990/1991 m2 de concesión por 811.8 pts/m? 

Número de mariscadores 

1991/1992 m2 de concesión por 1.279 pts/m? 

Número de mariscadores 

Con certeza, a confraría condea á pobreza. 
A organización cooperativa dos mariscadores podería crear moita riqueza.


